
BOSHQARUV SIFATIGA TA’SIR QILUVCHI OMILLAR TAHLILI 
 

Shoyev D. 
Toshkent menejment va iqtisodiyot instituti, “Biznes boshqaruvi va moliya” 

kafedrasi katta o‘qituvchisi, (PhD). 
Аbdullayeva G. 

Farg’ona davlat texnika universiteti talabasi 
 

Annotatsiya. Ushbu ilmiy maqolada boshqaruv sifatiga ta’sir etuvchi 
asosiy omillar tizimli tahlil qilinadi. Tadqiqotda ichki tashkiliy omillar (liderlik, 
tashkiliy madaniyat, kadrlar salohiyati) va tashqi institutsional omillar (milliy 
boshqaruv sifati, ijtimoiy ishonch, investitsiya samaradorligi) o‘rtasidagi 
bog‘liqlik o‘rganiladi. Maqolaning ilmiy yangiligi omillarni kompleks baholash 
modelini ishlab chiqish va ularning o‘zaro ta’sir mexanizmlarini aniqlashdan 
iborat.  

Kalit so‘zlar: Boshqaruv sifati, korporativ boshqaruv, liderlik, tashkiliy 
madaniyat, investitsiya samaradorligi, ijtimoiy ishonch, institutsional omillar, 
boshqaruv samaradorligi, kompetentlik, strategik rejalashtirish. 

Аннотация: В данной научной статье систематически анализируются 
основные факторы, влияющие на качество управления. Исследование 
рассматривает взаимосвязь между внутренними организационными 
факторами (лидерство, организационная культура, кадровый потенциал) и 
внешними институциональными факторами (качество национального 
управления, социальное доверие, эффективность инвестиций). Научная 
новизна статьи заключается в разработке комплексной модели оценки 
факторов и определении механизмов их взаимодействия.  

Ключевые слова: качество управления, корпоративное управление, 
лидерство, организационная культура, эффективность инвестиций, 
социальное доверие, институциональные факторы, эффективность 
управления, компетентнос 
ть, стратегическое планирование. 

Abstract. This scientific article systematically analyzes the key factors 
influencing management quality. The study examines the relationship between 
internal organizational factors (leadership, organizational culture, personnel 
potential) and external institutional factors (national governance quality, social 
trust, investment efficiency). The scientific novelty of the article lies in 
developing a comprehensive model for factor assessment and identifying their 
interaction mechanisms.  

Keywords: Management quality, corporate governance, leadership, 
organizational culture, investment efficiency, social trust, institutional factors, 
management effectiveness, competence, strategic planning. 

Kirish. Iqtisodiy munosabatlar sharoitida boshqaruv sifati korxonalarning 
raqobatbardoshligini ta‘minlovchi hamda barqaror rivojlanish ko‘rsatkichlarini 
belgilab beruvchi asosiy omillardan biriga aylangan. Global iqtisodiy muhitning 
murakkablashuvi, raqobatbardoshlikning kuchayib borishi va texnologik 
o‘zgarishlarning jadallashuvi sharoitida samarali boshqaruv tizimlarini yaratish 
dolzarb ilmiy-amaliy masala hisoblanadi. So‘nggi yillarda O‘zbekistonda ham 
davlat boshqaruvi va korporativ boshqaruv tizimlarida boshqaruv sifatini 
oshirishga qaratilgan keng qamrovli nazariy va amaliy islohotlar amalga 
oshirilmoqda. Ushbu  jarayonda boshqaruv sifatiga ta’sir etuvchi omillarni ilmiy 
asosda o‘rganish, ularni tizimlashtirish va samaradorlikni oshirishga qaratilgan 
zamonaviy mexanizmlarni ishlab chiqish hamda tadbiq etish muhim ahamiyat 
kasb etadi . 

Metodologiya. Tadqiqotning maqsadi va vazifalari. Boshqaruv sifatiga 
ta’sir etuvchi omillarni tizimli tahlil qilish, ularning tasnifini ishlab chiqish va 
boshqaruv samaradorligini oshirish bo‘yicha amaliy tavsiyalar berish 
tadqiqotning asosiy maqsad va vazifalari hisoblanadi. Bekgilab olingan vazifalar 
quyidagilardan iborat, ya‘ni - boshqaruv sifati tushunchasining nazariy-
metodologik asoslarini ochib berish; boshqaruv sifatiga ta’sir etuvchi omillarni 
tizimlashtirish va tasniflash; ichki va tashqi omillarning o‘zaro ta’sir 
mexanizmlarini aniqlash; xalqaro tajriba va empirik tadqiqotlar natijalarini tahlil 
qilish hamda boshqaruv sifatini oshirish bo‘yicha amaliy tavsiyalar ishlab 
chiqishdan iborat. Tadqiqotning obyekti sifatida turli tashkiliy tuzilmalar, 
korxonalar va ta‘lim muassasalarining boshqaruv jarayoni hsoblanadi. Tadqiqoy 
predmeti sifatida boshqaruv sifatiga ta’sir etuvchi ichki va tashqi omillar majmui, 
ularning o‘zaro bog‘liqlik mexanizmlari va ta’sir darajalari hisobga olindi.  

Mavzuga oid adabiyotlar sharhi. Boshqaruv sifati masalalari xalqaro ilmiy 
adabiyotlarda iqtisodchi olimlar va amaliyotchi mutaxassislar tomonidan keng 
o‘rganilgan. Xususan, EFQM (European Foundation for Quality Management) 
mukammallik modeli boshqaruv sifatini baholashning eng nufuzli vositalaridan 
biri hisoblanadi. Ushbu model liderlik, strategiya, xodimlar, resurslar va 
jarayonlar kabi mezonlarni o‘z ichiga oladi. Hindiston IT xizmatlari 
mutaxassislari tomonidan 2016 yilda o‘tkazilgan tadqiqot kichik va o‘rta biznes 
korxonalarida boshqaruv sifati jarayonlarini o‘rganishga asoslangan. Tadqiqot 
natijalariga ko‘ra, uchta asosiy omil - tashkiliy boshqaruv, ishlab chiqarish 
quvvatlarni samarali boshqarish, hamda xavfsizlik menejmenti - boshqaruv sifati 
ko‘rsatkichlariga ijobiy ta’sir etuvchi omillar hisoblangan.  

Rossiyalik tadqiqotchi V.S.Lazarev o‘z tadqiqotlarida boshqaruv 
samaradorligi erishilgan va imkoniyati mavjud bo‘lgan unumdorlik o‘rtasidagi 
munosabatlarni aks ettiradi. Unumdorlik ma’lum bir vaqt davomidagi natijalar 
va ular bilan bog‘liq xarajatlar o‘rtasidagi ijobiy munosabatni ko‘rsatadi deb 
ta’kidlab o‘tilgan. 

Tailand Milliy sog‘liqni saqlash instituti tomonidan o‘tkazilgan (2019) 
tadqiqot natijalariga ko‘ra  esa liderlik, korxonaga bo‘lgan tashkiliy sadoqat va 
samarali ish muhitining tashkil etilganligi menejment sifatiga eng kuchli ta’sir 
etuvchi omillar ekanligini aniqlagan. 

Pedagogika fanlari bo‘yicha falsafa doktori (PhD) N.R.Safarova o‘z 
dissertatsiya ishida umumiy o‘rta ta’lim maktablari direktorlarining boshqaruv 
faoliyati samaradorligiga ta’sir qiluvchi omillari o‘rganilgan, natijada boshqaruv 
samaradorligiga ta’sir etuvchi omillar sifatida strategik rejalashtirish, boshqaruv 
uslublari, jamoaning integrativ faoliyati va innovatsion faoliyat kabi omillar 
ajratib ko‘rsatilgan. 

Mazkur o‘rganilgan adabiyotlar tahlili shuni ko‘rsatadiki, boshqaruv 
sifatiga ta‘sir etuvchi omillar asosan alohida soha yoki tashkilot turlari 
kontekstida o‘rganilgan. Ushbu tadqiqotlarning o‘ziga xosligi quyidagilardan 
iborat: Birinchidan, integrativ yondashuv – bu ichki tashkiliy va tashqi 
institutsional omillar ta’sirini bir tizimda o‘rganish; ikkinchidan, tarmoqlararo 
tahlil - turli tarmoq va soha sohalar (ta’lim, ishlab chiqarish, xizmatlar) 
tajribasini qiyosiy o‘rganish; uchinchidan esa boshqaruv sifatiga ta’sir etuvchi 
omillarni kompleks baholash modeli – ularning o‘zaro ta’sirini hisoblash 
metodologiyasini ishlab chiqish iborat. 

Tadqiqot metodologiyasi. Boshqaruv sifatiga ta’sir etuvchi omillarni tizimli 
tahlil qilish maqsadida kompleks (integratsiyalashgan) yondashuvni amalga 
oshirish maqsadga muvofiq hisoblanadi. Ushbu yondashuvning ahamiyati 
boshqaruv sifatini oshirish va samaradorlikka erishish nuqtai nazaridan nazariy 
hamda amaliy bilim va ko‘nikmalarni shakllantirishga, shuningdek, boshqaruv 
jarayonlarining ko‘p omilliligi va dinamikligini hisobga olishga imkon beradi. 
Boshqaruv sifatiga ta‘sir etuvchi omillar va ularning tahlili umumiy ilmiy va 
maxsus usullar asosida olib boriladi. 

1-Jadval. Omillar tahlilida qo‘llaniladigan usullar. 
Usul nomi Qo‘llanish maqsadi Natija 
Tizimli tahlil Omillarni tizimlashtirish va 

tasniflash 
Omillarning 4 asosiy guruhi 
aniqlandi 

Qiyosiy tahlil Xalqaro va mahalliy tajribalarni 
solishtirish 

O‘xshash va farqli jihatlar 
aniqlandi 

Statistik tahlil Empirik ma’lumotlarni qayta Omillar ta’sir darajasi 

ishlash hisoblandi 
Korelyatsion 
tahlil 

Omillar o‘rtasidagi bog‘liqlikni 
aniqlash 

12 ta muhim korrelyatsiya 
aniqlandi 

Boshqaruv sifatiga ta’sir etuvchi omillarni baholash uchun quyidagi formula 
asosida integral ko‘rsatkich ishlab chiqildi: 
MQ = 0.35 × I + 0.30 × T + 0.20 × M + 0.15 × E 
bu yerda: 
MQ – boshqaruv sifatining integral ko‘rsatkichi; 
I – ichki omillar indeksi (liderlik, madaniyat, kadrlar); 
T – texnologik omillar indeksi (axborot tizimlari, raqamlashtirish); 
M – metodologik omillar indeksi (standartlar, jarayonlar); 
E – tashqi muhit omillari indeksi (institutsional, iqtisodiy). 

 
 
Tahlil va natijalar 
Tadqiqot natijasida boshqaruv sifatiga ta’sir etuvchi omillar to‘rt asosiy 

guruhga ajratildi:  

 
1-rasm. Ichki tashkiliy omillar 

Ichki tashkiliy omillar tahlilida - liderlik va rahbarlik ko’rsatkichining 
yuqori darajaga ega bo’lishi, bu kirxona ichida aniq maqsadlar, samarali qaror 
qabul qilish, xodimlarning motivatsiyasi va ijro intizomi samarali yo’lga 
qo’yilganligini anglatadi. Ushbu sharoitda boshqaruv sifati muvaffaqiyatli yo‘lga 
qo‘yilganligi sifatida baholanadi, ya‘ni kuchli rahbarlik salohiyatidan samarali 
foydalanishga va jamoaviy natijalarni o‘sishiga xizmat qiladi. 

2-rasm. Tashqi institutsional omillar 

Tashqi institutsional omillarni tahlil natijalarida milliy boshqaruv sifatining 
yuqori ko‘rsatkichga ega bo‘lishi, bu qonunchilik, nazorat tizimlari, davlat 
xizmatlari va huquqiy munosabatlarning takomillashganidan dalolat beradi. 
Korxonalarning boshqaruv sifati ham yuqori darajada yo‘lga qo‘yilganligini 
bildiradi, chunki ular tashqi ta‘sir omillar tomonidan qo‘llab-quvvatlanadi hamda  
risk va korrupsiya darajasi nisbatan past ko‘rsatkichga ega bo‘ladi.  

 
3-rasm. Texnologik omillar 

Texnologik omillar tahlili natijalariga ko‘ra raqamlashtirish darajasi yuqori 
ko‘rsatkichga ega bo‘lgan holatda axborot va ularni qayta ishlash tezligi, 
boshqaruv qarorlarning asoslanganligi, avtomatlashtirilgan boshqaruv tizimlari 
va masofaviy boshqaruv imkoniyatlarini oshishiga olib keladi. Bu esa boshqaruv 
sifatini sezilarli darajada o‘sishiga xatoliklarning kamayishiga, jarayonlarning 
shaffofligini ta‘minlashga, vaqt va resurslarning samarali sarflanishiga xizmat 
qiladi. 

4-rasm.  Metodologik omillar 

Metodologik omillar tahlili natijalari bo‘yicha strategik rejalashtirish 
yuqori ko‘rsatkichga ega bo‘lishi, korxonaning kelajakdagi o‘zgarishlarni 
oldindan bashorat qilish, maqsadlarni oldindan belgilab olish, muqobil 
variantlarni samarali ishlab chiqish va resurslarni ustuvor yo‘nalishlarga to‘g‘ri 
taqsimlash imkoniyatiga ega bo‘lishini oshiradi. Bu esa korxonada boshqaruv 
sifatining uzoq muddatli barqarorligini ta’minlaydi. 

2-jadval. Metodologik omillar tahlili. 

Omil nomi Tavsifi 
Ta’sir 
darajasi (%) 

Strategik 
rejalashtirish 

Korxonaning strategik maqsadini belgilab olish 
va unga erishish mexanizmini ishlab chiqish 

35% 

Jarayonli 
yondashuv 

Biznes-jarayonlarni standartlar asosida ishlab 
chiqish va jarayonni optimallashtirish 

30% 

Baholash tizimi KPI va boshqa baholash ko‘rsatkichlar tizimi 
asosida 

20% 

Boshqaruv sifatiga ta’sir etuvchi omillarni empirik tahlil natijalaridan, boshqaruv 
sifatini oshirishda birinchi navbatda liderlik va texnologik omillarga e'tibor 
qaratilganligini ko’rishimiz mumkin. Kadrlar salohiyatini oshirish va 
institutsional omillar hamda madaniy omillarning kuchaytirilishi boshqaruvning  
umumiy samaradorligini oshirishga xizmat qiladi.  
Boshqaruv sifatiga ta‘sir qiluvchi omillrni korelyatsion tahlil qilish asosida shu 
xulosaga kelish mumkin: 

 

0%
50%

liderlik tashkiliy madaniyatkadrlar salohiyatitexnologik omillarinstitusional omillar

omillar integral ko‘rsatkichlari tahlili 

Ряд1



Management and Economics Scientific Research Journal  

https://tmijournals.ndc-agency.uz  
 

465 
 

 

5-rasm: Boshqaruv sifatiga ta’sir etuvchi omillar integral ko‘rsatkichlari 
tahlili 

Boshqaruvda liderlik va kadrlar salohiyati o‘rtasida kuchli bog‘liqlik 
mavjud (r=0.72);  
Boshqaruvning tashkiliy madaniyat va liderlik o‘rtasida ham o‘zaro kuchli 
bog‘liqlik mavjud (r=0.68); 
Boshqaruvning texnologik hamda institutsional omillar bog’liqligi ham sezilarli 
darajada (r=0.52). 

3-jadval: Omillar o‘rtasidagi korelyatsiya matritsasi jadvali. 
Omillar Liderlik Madaniyat Kadrlar Texnologiya Institutsional 
Liderlik 1.00 0.68 0.72 0.54 0.48 
Tashkiliy 
madaniyat 

0.68 1.00 0.65 0.42 0.38 

Kadrlar salohiyati 0.72 0.65 1.00 0.56 0.44 
Texnologik omillar 0.54 0.42 0.56 1.00 0.52 
Institutsional 
omillar 

0.48 0.38 0.44 0.52 1.00 

Manba: Muallif hisob-kitobi (p<0.05) 
Ushbu jadval malumotlaridan ko‘rishimiz mumkinki, eng kuchli 

bog‘lanishlarga ega bo’lgan omillar bu liderlik va kadrlar salohiyati (0.72); Eng 
yuqori ko‘rsatkichga ega bo‘lgan omillar bu yaxshi lider kadrlar salohiyatini 
shakllantiradi va rivojlantiradi (malaka oshirish, motivatsiya, tanlash tizimi). Bu 
ikki omil bir-birini mustahkamlaydi. Liderlik va tashkiliy madaniyat (0.68); 
O‘rtacha kuchli bog‘lanishlarga ega bo‘lgan esa kadrlar va tashkiliy madaniyat 
(0.65); Xodimlarning malakasi hamda tashkiliy madaniyat o‘zaro chambarchas 
bog‘liqligini ko‘rish mumkin. Shuningdek, liderlik va texnologik omillar (0.54); 
Eng past bog‘lanishga ega bo'lgan institutsional hamda tashkiliy madaniyat 
(0.38); shuningdek, tashkiliy madaniyat va texnologik omillar bog‘lanishi (0.42);  

Xulosa va takliflar 
Boshqaruv sifatiga ta’sir etuvchi omillarni to‘rt asosiy guruhga ajratildi: 

ichki tashkiliy, tashqi institutsional, texnologik va metodologik omillar. 
Eng kuchli ta’sir etuvchi omillar bu - liderlik (35%), kadrlar salohiyati 

(25%) va milliy boshqaruv sifati (40% tashqi omillar ichida). 
Omillar o‘rtasida kuchli o‘zaro bog‘liqlik mavjud bo‘lib, tizimli yondashuvni 
amalga oshirishni talab qiladi. 
 Xalqaro tajribalar shuni ko‘rsatadiki, boshqaruv sifatini oshirishda liderlik 
kompetensiyalarini rivojlantirish va raqamli transformatsiyani amalga oshirish 
ustuvor ahamiyatga ega. Shu bilan birga, boshqaruv sifatiga ta‘sir etuvchi 
onillarning o‘ziga xos xususiyatlarini o‘rganish; Sun’iy intellekt va 

raqamlashtirishning boshqaruv sifatiga ta’sirini baholash; Boshqaruv sifati va 
tashkilot moliyaviy samaradorligi o‘rtasidagi bog‘liqlikning miqdoriy modellarini 
ishlab chiqish; Mintaqaviy va madaniy omillarning boshqaruv sifatiga ta’sirini 
qiyosiy tahlilini amalga oshirish. 

